2.IKASGAIA: Europar Batasunaren eskumen eremua

1. ESLEIPEN (ATRIBUZIO) PRINTZIPIOA
· Batasunaren eskumenen funtsa: → Tratatuen bidez Estatu kideek egiten duten eskumenen esleipena:
· EBT 5.2 eta 4.1 artk.: “Batasunak, eskumenak emateko printzipioaren indarrez, estatu kideek tratatuetan esleitu dizkioten eskumenen mugen barruan jarduten du, Tratatuetan ezarritako helburuak betetzeko.”
·  → honi zera gehitzen zaio: “Tratatuetan Batasunari esleitu ez zaion eskumen oro estatu kideei dagokie.”.
· EBT 13.2 art.: “Instituzio (…) bakoitzak Tratatuek emandako esleipenen mugen barruan jardungo du […]”
· Ez instituzioek ezta organo laguntzaileek ezin dituzte Estatu kideek Tratatuetan modu espresu eta zehatzean esleitu ez dituzten eskumenak egikaritu. EB-ak ez ditu jatorrizko eskumenak edo propioak. EB-aren eskumenak eratorriak dira. Bere titularrak direnek egiten duten esleipenetik: Estatu kideak. → eskumenen egikaritza da esleitzen dena, ez titulartasuna. Tratatuetan arautua ez dagoen orok Estatuen subiranotasun nazionalaren pean jarraitzen du. → hondar-klausula orokorra (clausula residual general)

2. BATASUNAREN ESKUMENEN EZAUGARRIAK
· Espresua eta mugatua: Instituzioek soilik egikari ditzakete Tratatuetan modu espresu eta zehatzean esleitu diren eskumenak 
· Espezifiko edo berariazkoa: Batasunaren eskumenak ez dira eskumen titulu abstraktuak → habilitazio edo gaikuntza espezifikoak dira zerbait zehatza egiteko.
· Funtzionala: espezifiko edo berariazkoak, kasuz-kasu Tratatu sortzaileetan zehaztuak, bere helburuak betetzera bideratuta. 
· Atzera bota ezin direnak: eskumenen esleipena behin betiko egintza da, atzera bota ezin dena, EB-ak bestelakorik ez badio. 
· Egikaritzaren eraginkortasuna: esleituriko eskumenaren egikaritza eraginkorra da estatuaren eskumenaren gabetzea edo kentzea dakarrena.

3. ESKUMENEN MUGARRITZEA: KATEGORIAK ETA EREMUAK
· LT-ak lehenik eskumenen kategoriak definitzen ditu (EBFT 2 art.) 
· Esklusiboak
· Partekatuak
· Laguntza-, koordinazio- eta osagarritasun- eskumenak 
· Ondoren zerrenden sistema bat jasotzen du non kategoria bakoitzean sartzen diren eskumen eremuak aipatzen diren (EBFT 3 - 6 artk.)
· 
3.1. Eskumen esklusiboak:
· Gaitasun legegile osoa du Batasunak: “[…] Batasunak berak bakarrik egin ahal izango ditu legeak eta berak bakarrik onartu ahal izango ditu zuzenbidearen arabera lotura-indarra duten egintzak, eta estatu kideek, berriz, estatu kide diren aldetik, Batasunak horretarako ahalmena ematen badie edo Batasunaren egintzak aplikatzeko bada, orduan bakarrik egin ahal izango dute hori” (art. 2.1 TFUE) 
· → EB-ak eskumen esklusiboak osotasunez egikaritzeko obligazio juridikoa du.
· Ez dira “guztiz” esklusiboak (Estatuek parte har dezakete): 
· Batasunak egikaritzen ez dituen heinean.
· Exekuzio administratiboa: beti Estatuek.

· Eremuak, zerrenda itxia da (EBFT 3.1 art. ):
· aduana-batasuna;
· barne-merkatuak funtziona dezan lehiari buruz beharrezko diren arauak ezartzeko zeregina;
· diru gisa euroa darabilten estatu kideen diru-politika;
· arrantza-politika erkideari lotuta, itsasoko baliabide biologikoak kontserbatzeko zeregina;
· merkataritza-politika erkidea.
Gainera, (EBFT 3.2 art.): “nazioarteko akordioak sinatzeko orduan” eskumen esklusiboa izango du hurrengo kasuetan:
Hori egiteko aukera Batasunaren lege-egintza batean jasota dagoenean; 
Bere barneko eskumena baliatu ahal izateko hitzarmen hori beharrezko denean.

3.2. Eskumen partekatuak 
· EBFT 2.2 art.: 
“Tratatuek eremu jakin batean Batasunari estatu kideekin batera partekatutako eskumena ematen diotenean, Batasunak eta estatu kideek legeak egin eta zuzenbidearen arabera lotura-indarra duten egintzak onartu ahal izango dituzte eremu horretan. Batasunak bere eskumena baliatu ez duen neurrian baliatuko dute estatu kideek beren eskumena. Batasunak bere eskumena baliatzeari uztea erabaki duen neurrian baliatuko dute estatu kideek beren eskumena.”
· Subsidiaritate eta proportziokotasun printzipioak. EB-ak justifikatu behar du: Beharrezkoa dela maila komunean jardutea, eraginkorragoa dela eta arazo supranazional edo naziozgaindiko baten aurrean gaudela.
· Batasunak eskumena baliatzen duenean desplazatu egiten du eskumen nazionala eta “eremua okupatzen” du. 
· Normalki, Zuzentarau bidez arautzen da (eta honen transposizioa egiten duen barne arauaren bitartez).

· Zeintzuk dira eskumen partekatuak? 
· Hondar-eskumenen eremua: EB-ak eskumen partekatua du Est.ekin, Tratatuek eskumen esklusiboen eremuari edota laguntza, koordinazio edo osagarritasunezko eskumenen eremuari ez dagokion eskumen bat esleitzen diotenean (EBFT 4.1 art.)

3.3. Laguntza-, koordinazio- eta osagarritasun- eskumenak
· Batasunaren jarduera edo ekintza Estatuenaren osagarria da eta hauen arteko kooperazioa sustatzeko (EBFT 2.5 art.): 
“Eremu jakin batzuetan eta Tratatuetan ezarritako baldintzetan, Batasunak ekintzak burutzeko eskumena izango du estatu kideen zeregina koordinatu, lagundu edo osatze aldera, Batasunak, baina, berea egin gabe estatu kideek eremu horietan duten eskumena”.
· Eremuak:
· giza osasunaren babesa eta hobekuntza; 
· industria; 
· kultura; 
· turismoa; 
· hezkuntza, lanbide-heziketa, gazteria eta kirola;
· babes zibila; 
· administrazioen arteko lankidetza.
3.4. Beste eskumen batzuk:
· Bere garrantzia dela-eta, Tratatuek beste inongo kategoriatan barneratu ez dituztenak:
· Ekonomia politiken eta enplegu politiken koordinazioa bideratzeko eskumenak. Batasunak “norabide orokorrak” ezartzen ditu eta ekimenak zentzu zabalean (eskumen partekatuetan sailka litezke, nahiz eta ez duten guztiz bat egiten hauen ezaugarriekin)
· PESC edo Atzerri- eta Segurtasun-Politika Erkidea (ASPE) (eta, honi loturik, PCSD –Segurtasun eta Defentsa Politika Erkidea). 

4. BATASUNAREN ESKUMENEN INDAR HEDATZAILEA (VIS EXPANSIVA): ESKUMEN EBOLUTIBO EDO IMPLIZITUAK
· EBFT 352 art. 

· EB-eko zuzenbidean lekua egiten dio “botere inplizituen doktrinari”. 
· Batasunari aukera ematen dio, honek eskumenik ez duen edo nahikoa ez diren eskumenak dituen egoeretan arauak emateko, EB-aren helburuak lortze aldera. 
·  Baldintzak eta mugak: 
· EB-aren helburu bat lortzeko bakarrik 
· Batasunaren ekintza beharrezkoa izan dadila. 
· Tratatuek Batasunaren Instituzioei esleitu ez izana
· Eskumen esklusibo eta partekatuei eragiten die, baina azken hauetan subsidiaritate printzipioa errespetatu behar da
· Prozedura: Kontseiluak aho batez, Batzordearen proposamenetik abiatuz eta PE-aren aurretiazko onarpenarekin. 

5. BATASUNAREN ESKUMENEN EGIKARITZA GIDATZEN DUTEN PRINTZIPIOAK

5. art. (EBT)
1. Eskumenak emateko printzipioak agintzen du Batasunaren eskumenak mugatzeko orduan. Subsidiariotasun- eta heinekotasun-printzipioak agintzen du Batasunaren eskumenak baliatzeko orduan.
2. Batasunak, eskumenak emateko printzipioaren indarrez, estatu kideek tratatuetan esleitu dizkioten eskumenen mugen barruan jarduten du, Tratatuetan ezarritako helburuak betetzeko. Tratatuetan Batasunari esleitu ez zaion eskumen oro estatu kideei dagokie.
3. Estatu kideek, nahiz beren gobernu zentralaren bidez, nahiz eskualde- zein toki erakundeen bidez, xede-ekintzaren helburuak ondo lortu ezin dituztenean, eta, xede ekintzaren maila edo ondorioak direla-eta, helburuak Batasunaren bidez hobeto lortzeko modukoak direnean, orduantxe bakarrik, eta hein horretan, subsidiariotasun printzipioaren indarrez hartuko du parte Batasunak bere eskumen esklusibokoak ez diren eremuetan.
Subsidiariotasun- eta heinekotasun-printzipioen aplikazioari buruzko protokoloan ezarritakoaren arabera aplikatuko dute Batasuneko instituzioek subsidiariotasun printzipioa. Estatu kideetako parlamentuek subsidiariotasun-printzipio hori errespetatuko dela jagongo dute protokolo horretan ezarritako prozeduraren arabera.
4. Heinekotasun-printzipioaren indarrez, Batasunaren ekintzaren edukia eta forma ez dira izango tratatuen helburuak lortzeko beharrezko den neurri horretatik gorakoak.
Subsidiariotasun- eta heinekotasun-printzipioen aplikazioari buruzko protokoloan ezarritakoaren arabera aplikatuko dute Batasuneko instituzioek heinekotasun printzipioa.





5.1. SUBSIDIARIOTASUN PRINTZIPIOA.
· EBT 5.3 art.: 
· “[…] Estatu kideek, nahiz beren gobernu zentralaren bidez, nahiz eskualde- zein toki erakundeen bidez, xede-ekintzaren helburuak ondo lortu ezin dituztenean, eta, xede-ekintzaren maila edo ondorioak direla-eta, helburuak Batasunaren bidez hobeto lortzeko modukoak direnean, orduantxe bakarrik, eta hein horretan, subsidiariotasun-printzipioaren indarrez hartuko du parte Batasunak bere eskumen esklusibokoak ez diren eremuetan”
· 2. Protokoloa, subsidiariotasun eta proportziokotasun (heinekotasun) printzipioen aplikazioari buruzkoa
· Maila europarreko neurriak: azken errekurtso antzekoa (EBT 1 art.)
· Eskumen partekatuei bakarrik eragiten die.
· Eskumen partekatuen egikaritza arautzen duen printzipioa da; ez da eskumenen esleipen titulua ezta eskumenak banatzeko teknika bat ere.
· Helburuak:
· Eskumen estatalak hutsean uzteko arriskua ekiditea
· EB-aren zentralismoa ekiditea
· Printzipio honen errespetuak Batasunaren arau eta egintzen legezkotasunari eragiten dio→ printzipioa urratzen duen egintza bat EBJA-aren aurrean aurka daiteke.
· Hiru irizpide aztertu behar dira (kumulatiboki):
· Arazoaren dimentsio komuna (dimentsio supranazionala),
· Jarduteko beharra, eta
· Erantzunaren eraginkortasun handiagoa. (EB-arena Estatu kideena baino)

· Parlamentu nazionalek egiten duten kontrola printzipioa errespeta dadin:
· Parlamentu nazionalek gaitasuna dute Pº hau errespetatzen dela jagoteko (EBT 5.3 in fine eta 12.b artk. + 2. Protokoloa)…
· 1) … alerta goiztiarreko mekanismoa bezala ezagutzen denaren bitartez (mecanismo de alerta temprana ): lege-proiektuak parlamentu nazionaletara igortzen dira. Hauek 8 astetan informe bat egin ahal dute. Parlamentu nazionalen botu guztiak kontutan hartuz, heren batek ulertzen badu subsidiariotasun printzipioa urratzen dela, Komisioak bere proposamena berrikusi behar du.
· 2) Bestalde, a posteriori-ko kontrol judiziala: Parlamentu nazionalek eska diezaiokete bere Gobernuari nulitate errekurtso bat tartera dezan, ulertzen badute Batasunaren lege-egintza batek subsidiariotasun printzipioa urratzen duela (xedapen hau barne Zuzenbideetan garatu behar da).
· 
5.2. PROPORTZIOKOTASUN ETA BITARTEKOEN NAHIKOTASUN PRINTZIPIOAK.
· Izaera orokorra dute. Eskumen guztien egikaritzari eragiten diote. (esklusiboak ere mugatzen dituzte…)
· Proportziokotasun Pº: EBT 5.4 art.: “Batasunaren ekintzaren edukia eta forma ez dira izango tratatuen helburuak lortzeko beharrezko den neurri horretatik gorakoak”.
· Batasunak erabiltzen dituen bitartekoak lortu nahi den helburuarekiko proportzionatuak izan behar dute. (Gobernu, erregio, hiritarrentzat… dakarten karga finantziari eta administratiboak ahalik eta txikienak eta proportzionatuak izan behar dute). Beharrezkoak diren akzioak.
· Batasunaren neurriek ahalik eta tarterik handiena utzi behar dute, erabakiak maila nazional, erregional edo lokalean har daitezen.
· Bere errespetua Batasunaren arau eta egintzen legaltasunaren parte da→ Pº hau urratzen duen egintza aurka daiteke EBJA-aren aurrean. 
